LAN BILA    4. DBH

ESTRATEGIA: Diagramak, idazkera egokia


LAN BILA

Lanpostu tekniko  batera 100 kandidatu aurkeztu dira. Horietatik 10ek ez dute ez kimikako eta ez fisikako ikastarorik egin; 75ek kimikako ikastaroren bat egin du eta 83k fisikakoren bat. 

Lan bila joan direnetatik, zenbatek egin du kimikako eta fisikako ikastaroren bat?

EBAZPENA:

Problema honetan garrantzitsua da idazkera egokia aukeratzea eta diagramak erabiltzea. Erabiliko ditugun diagrama motari Venn-en diagrama deitzen zaio.

1. era:

Gogoratu: X multzoa Fn eta Kn batera dagoela, eta bertako elementuak ezin ditugula bi aldiz zenbatu.

Orduan,

100 = 10 + 75 + 83 – x  

100 = 168 – x
x = 68 kandidatu

Aurreko ekuazioa beste era honetara ere plantea daiteke: F eta K  multzoetako elementuak batzerakoan Xkoak bi aldiz kontatu ditugunez, kandidatu guztien kopuruari X multzokoak gehitu behar zaizkio. 

Beraz,

100 + x = 75 + 83 + 10  

 x = 68 kandidatu

2. era:

Zati bakoitzeko elementuak batuz:

(75 – x) + (83 – x ) + x + 10 = 100  

x = 68

3. era:

100 kandidatu aurkeztu dira. 

10ek ez dute inoiz kimikako edo fisikako ikastarorik egin.

Beraz, 100 – 10 = 90 kandidatu dira fisika edota kimika ikastaroren bat egin dutenak.

Venn-en diagrama erabiliz:

90 = 83 + 75 – x   
x = 83 + 75 - 90

x = 68 kandidatu

Egiaztapena:  

Fisika bakarrik = 83 – 68 = 15

Kimika bakarrik = 75 – 68 = 7

90 = 68 + 15 + 7

SOLUZIOA:  68 kandidatuk egin dute fisikako eta kimikako ikastaroren bat.
E = Aurkeztutako guztiak.


K = Kimikako ikastaroren bat egin dutenak.


F = Fisikako ikastaroren bat egin dutenak.


D = Ez dutenak ez kimikako eta ez fisikako ikastarorik egin.


X = Bai kimikako eta bai fisikako ikastaroren bat egin dutenak.



































